ԱՄՓՈՓԱԹԵՐԹ
«Փարիզյան համաձայնագրի ներքո Հայաստանի Հանրապետության 2026-2035 թվականների Ազգային մակարդակով սահմանված հանձնառությունները և դրա իրականացման ծրագիրը հաստատելու մասին» Կառավարության որոշման նախագծի

	1.  Իրավաբանական վարչություն

	«Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր: Հիմք ընդունելով նշված դրույթը՝ նախագծի նախաբանում անհրաժեշտ է սահմանել միայն սույն որոշման ընդունման համար կառավարությանը համապատասխան լիազորություն վերապահող իրավական ակտի հոդվածը կամ մասը, իսկ ոչ վերաբերելի դրույթների ամրագրման անհրաժեշտությունը բացակայում է: Մասնավորապես, նախագծի նախաբանում հղում է կատարվում մի շարք իրավական ակտերի դրույթների, որոնց մասով հարկ է նշել հետևյալը՝
1) «Կառավարության կառուցվածքի և գործունեության մասին» օրենքի 11-րդ հոդվածի 8-րդ մասը վերաբերում է ոլորտային ռազմավարություններին, սակայն ոչ՝ հանձնառություններին,
2) «Կլիմայի մասին» օրենքը դեռևս նախագծային փուլում է և շրջանառվում է ԱԺ-ում,
3)  ՀՀ կառավարության 2021 թվականի նոյեմբերի 18-ի N 1902-Լ որոշման N 1 հավելվածի «Շրջակա միջավայրի նախարարություն» բաժնի 6-րդ կետի 6.2-րդ ենթակետը սահմանված է ներքին իրավական ակտով, բացի այդ, դրա կարգավորման առարկան միայն հանձնառությունների հաստատումն է, սակայն ոչ՝ հանձնառությունների իրականացման ծրագրի հաստատումը:
	Ընդունվել է։
Նախագծի նախաբանից հանվել են հղումները հիշատակված երեք իրավական ակտերին:

	[bookmark: _Hlk205477017]2. Ծրագրերի փորձաքննության վարչություն

	[bookmark: _Hlk216175060][bookmark: _Hlk216175039]1. ՀՀ կառավարության 22.04.2021թ. N 610-Լ որոշմամբ արդեն իսկ հաստատված են «Փարիզյան համաձայնագրի ներքո Հայաստանի Հանրապետության 2021-2030 թվականների Ազգային մակարդակով սահմանված գործողությունները»: Հետևաբար, այս տեսանկյունից, մանրամասն հիմնավորման կարիք ունի նախագծի ընդունումը: Բացի այդ, ստացվում է, որ 2026-2030թթ. համար համապատասխան ցուցանիշներ են սահմանվում ՀՀ կառավարության երկու տարբեր որոշումներով (իրավական տեսանկյունից պարզաբանման կարիք ունեն, թե վերոնշյալ երկու ծրագրերով 2026-2030թթ. համար նախատեսված ցուցանիշներից որոնք պետք է հիմք ընդունվեն): Բացի այդ, մանրամասն հիմնավորման կարիք ունեն 2026-2030թթ. համար ՀՀ կառավարության 22.04.2021թ. N610-Լ որոշմամբ արդեն իսկ սահմանված ցուցանիշների փոփոխություններն՝ ըստ առանձին ցուցանիշների և/կամ դրանց խմբերի:
	Ընդունվել է։
Որոշման նախագծում ավելացվել է նոր կետ՝ ՀՀ կառավարության 22.04.2021թ. N 610-Լ որոշումը ուժը կորցնելու վերաբերյալ: Նման կարգավորման համար հիմք է հանդիսանում ՀՀ Ազգային ժողովի կողմից 
09.02.2017թ. վավերացված Փարիզյան համաձայնագրի Հոդված 4-ի 9-րդ մասը, որը սահմանում է, որ «Յուրաքանչյուր Կողմ յուրաքանչյուր հինգ տարին մեկ անգամ կներկայացնի ազգային մակարդակում սահմանված գործողությունները` 1/CP.21 որոշմանը և ցանկացած այլ որոշման համաձայն, որոնք կընդունվեն որպես սույն Համաձայնագրի Կողմերի խորհրդաժողով ծառայող Կողմերի Համաժողովում, և կտեղեկացվի 14-րդ հոդվածում նշված գլոբալ ուսումնասիրության արդյունքների մասին:»: Միաժամանակ, հիշատակված որոշմամբ սահմանված է տասնամյա ժամանակահատված: Այսինքն, Համաձայնագրի կողմերը պետք 5-ամյա պարբերականությամբ ներկայացնեն 10-ամյա ժամանակահատված ընդգրկող հանձնառությունները:

	2. Նախագծով հաստատվող հավելված 1-ում (այսուհետ՝ Հավելված 1) առաջարկում ենք մանրամասն անդրադարձ կատարել ՀՀ կառավարության 22.04.2021թ. N 610-Լ որոշմամբ հաստատված «Փարիզյան համաձայնագրի ներքո Հայաստանի Հանրապետության 2021-2030 թվականների Ազգային մակարդակով սահմանված գործողությունների» կատարման արդյունքներին, ինչպես նաև ՀՀ կառավարության 28.12.2023թ. «Հայաստանի Հանրապետության ջերմոցային գազերի ցածր արտանետումներով զարգացման երկարաժամկետ (մինչև 2050 թվական) ռազմավարությունը հաստատելու մասին» N2318-Լ որոշմամբ նախատեսված թիրախների հաղթահարմանը՝ ներկայացնելով համապատասխան ցուցանիշներ:
	Ընդունվել է։
Փարիզյան համաձայնագրի Հոդված 4-ի 13-րդ 14-րդ մասերը, Հոդված 13-ը, որը վերաբերում է թափանցիկության ընդլայնված շրջանակին, սահմանում են միջոցները և մեխանիզմները, որոնցով երկիրը ներկայացնում է այդ տեղեկատվությունը: Մասնավորապես, ինչպես նշված է Հավելված 1-ի 5-րդ մասին գ) ենթակետում,  Հայաստանը օգտագործում է ԿՓՓՄԽ և ՄԱԿ-ի ԿՓՇԿ-ի առկա ուղեցույցները (օրինակ՝ Ազգային հաղորդագրության, Թափանցիկության ընդլայնված շրջանակի, ԵԹԶ-ի և ՋԳ գույքագրման գործընթացներում)՝ ապահովելու համար ՋԳ արտանետումների և կլանման հետևողական հաշվետվությունը` ըստ Փարիզյան համաձայնագրի 4.14-րդ հոդվածի։

	3.  Հավելված 1-ի 2-րդ աղյուսակի (այսուհետ՝ Աղյուսակ) «Հայաստանը ատոմային էներգիան դիտարկում է որպես ցածր արտանետումներով էներգետիկ ռազմավարության առանցքային հենասյուն, որն ապահովում է էներգետիկ անվտանգությունը և կլիմայական նպատակները» մասում (էջ 12) անհրաժեշտ է հաշվի առնել ՀՀ կառավարության 18.11.2021թ. «ՀՀ կառավարության 2021-2026թթ. գործունեության միջոցառումների ծրագիրը հաստատելու մասին» N1902-Լ որոշման հավելված 1-ի «Տարածքային կառավարման և ենթակառուցվածքների նախարարություն» բաժնի 16.9՝ «ՀՀ և Ատոմային էներգիայի միջազգային գործակալության (ԱԷՄԳ) միջև արդյունավետ համագործակցության ապահովում» (ժամկետ՝ 2022-2026թթ.), 7.1՝ «Մշակել ՀՀ-ում նոր միջուկային էներգաբլոկի կառուցման ծրագիրը և դրա իրականացումն ապահովող ծրագիր-ժամանակացույցը» (2026թ. դեկտեմբերի 1-ին տասնօրյակ) և այլ միջոցառումների առկայությունը:  

- Նույն Աղյուսակի «2022թ․ տվյալներով՝ գյուղատնտեսական ոլորտը Հայաստանի ՋԳ արտանետումների 2-րդ ամենամեծ աղբյուրն է՝ կազմելով ընդհանուր արտանետումների 14%-ը» (էջ 17) արտահայտությունն ունի հիմնավորման կարիք (Մասնավորապես՝ «Արտանետումների մեծ մասն առաջանում է խոշոր եղջերավոր անասունների աղիքային խմորումից և գոմաղբի կառավարումից»)՝ հղում կատարելով համապատասխան հետազոտության արդյունքներին: Նույնը վերաբերում է «2022 թվականի տվյալներով՝ թափոնների ոլորտից ՋԳ արտանետումները կազմել են Հայաստանի ՋԳ արտանետումների 6%-ը՝ հիմնականում պայմանավորված մթնոլորտում մեթանի արտանետումներով, որոնք առաջանում են աղբավայրերում օրգանական նյութերի անաէրոբ քայքայման և կեղտաջրերի արտահոսքի հետևանքով» բաժնին (էջ 21): Միաժամանակ առաջարկում ենք թափոնների և կեղտաջրերի արտանետումների պայմանական նվազեցման կանխատեսելի չափեր սահմանել: 







- Աղյուսակի՝ «գ) Աջակցության կարիքներ և իրագործմանն ուղղված միջազգային համագործակցություն» բաժնի «Ֆինանսական աջակցության կարիքներ» (էջ 37) ենթաբաժնում ներկայացված տեղեկատվության համաձայն՝ «միջոցառումները կիրականացվեն ներքին և միջազգային ֆինանսական ռեսուրսների, ինչպես նաև քաղաքականության բարեփոխումների համադրությամբ՝ կազմելով շուրջ 656 միլիարդ ՀՀ դրամ (մոտ 1.7 միլիարդ ԱՄՆ դոլար)։ Էական արտաքին աջակցության լրացուցիչ կարիք կա մեղմման պայմանական 13 միջոցառումների համար, որոնց  ընդհանուր գնահատված արժեքը կազմում է շուրջ 1.24 տրիլիոն ՀՀ դրամ (մոտ 3.2 միլիարդ ԱՄՆ դոլար)»: Սակայն հավելված 2-ի «Ծրագրի իրականացման համար պահանջվող միջոցները» բաժնի համաձայն՝ Ծրագրի իրականացման ընդհանուր արժեքը 2026–2035թթ․ համար գնահատվում է շուրջ 2 տրիլիոն ՀՀ դրամ, ինչն արտացոլում է ինչպես մեղմման, այնպես էլ հարմարվողականության ոլորտներում նախատեսված գործողությունների ծավալը։
Այս կապակցությամբ համապատասխան հաշվարկներով հիմնավորման կարիք ունեն ֆինանսավորման ներկայացված ցուցանիշները, դրանց հաշվարկման մեթոդաբանությունը, ինչպես նաև առկա ցուցանիշների տարբերությունը:
	Ընդունվել է։
Հիշատակված պարբերությունը ձևակերպվել և պատասխանատու պետական կառավարման մարմնի հետ քննարկվել է հաշվի առնելով ոլորտում որդեգրված քաղաքականությունը: Միաժամանակ, հարկ է նկատի ունենալ, որ նոր էներգաբլոկի կառուցման հեռանկարը ուղղակիորեն չի առնչվում ԱՍՀ 3.0 փաստաթղթի թիրախների վրա՝ նկատի ունենալով որ վերջիններս սահմանված են 2035թ. համար:
Գյուղատնտեսության և թափոնների մասով նշված տեղեկատվության համար հիմք է ծառայել ՀՀ ջերմոցային գազերի ազգային գույքագրման փաստաթուղթը (1990-2022թթ.), որը մշակվել է ՀՀ շրջակա միջավայրի նախարարության  համակարգման ներքո, Գլոբալ էկոլոգիական հիմնադրամի ֆինանսական աջակցությամբ և ՄԱԿ-ի Զարգացման ծրագրի օժանդակությամբ «Հիդրոօդերևութաբանության և մոնիթորինգի կենտրոն» ՊՈԱԿ կողմից իրականացվող ծրագրի շրջանակում: Թափոնների համար (որպես ԿՓՓՄԽ կատեգորիա) պայմանական և ոչ պայմանական թիրախներ սահմանված են 3-րդ մասում (էջ 20):
Պահանջվող ֆինանսական  ռեսուրսների չափը Հավելված 1-ում և 2-ում համապատասխանեցվել է: Այսպես, Ծրագրի իրականացման ընդհանուր արժեքը 2026–2035թթ․ համար գնահատվում է շուրջ 2 տրիլիոն ՀՀ դրամ, որի մեջ մեղմման միջոցառումների համար 1.5 տրիլիոն ՀՀ դրամ (≈ 3.8 միլիարդ ԱՄՆ դոլար), իսկ հարմարվողականության միջոցառումների համար – 498 միլիարդ ՀՀ դրամ (≈1.3 միլիարդ ԱՄՆ դոլար): Ընդ որում, հարկ նկատի ունենալ, որ ինչպես նշված է Հավելված 2-ի 3-րդ մասի 9-րդ կետում, հարմարվողականության բոլոր միջոցառումներն այս փուլում չեն գնահատվել՝ մանրամասն իրագործելիության ուսումնասիրությունների կամ ծախսերի գնահատման բացակայության պատճառով։ Հետևաբար, Ծրագիրը լիարժեքորեն չի արտացոլում ԱՍՀ 3.0-ում ներկայացված հարմարվողականության միջոցառումների մասշտաբն ու կարևորությունը։

	4. Հավելված 2-ի «Մեղմման միջոցառումներ» աղյուսակից առաջարկում ենք հանել այն բոլոր միջոցառումները, որոնք արդեն իսկ սահմանված են (ընդունված են) ՀՀ կառավարության այլ որոշումներով (ՀՀ կառավարության 18.11.2021թ. «Հայաստանի Հանրապետության կառավարության 2021-2026թթ. գործունեության միջոցառումների ծրագիրը հաստատելու մասին» N1902-Լ որոշման հավելված 1 և այլ ոլորտային ռազմավարություններ և ծրագրեր) և դրանց անդրադառնալ առանձին հավելվածով՝ որպես ՀՀ կառավարության կողմից արդեն իսկ ընդունված (իրականացման ենթակա) միջոցառումներ (օրինակ 1-ին՝ «1. Վերականգնվող էներգետիկայի և էներգախնայողության 2022-2030 թվականների ազգային ծրագրի» երկրորդ փուլի (2026-2028թթ.) իրագործումն ապահովող ծրագիր-ժամանակացույցին հավանություն տալու մասին» Հայաստանի Հանրապետության կառավարության որոշման ընդունում», «18. Հրազդանի սանիտարական աղբավայրի կառուցման և շահագործման իրականացում» և այլն):
	Չի ընդունվել:

Ինչպես ներկայացված է Հավելված 2-ի 4-րդ կետով, ոչ պայմանական են այն միջոցառումները, որոնք Հայաստանը հանձնառու է իրականացնել գործող ազգային և ոլորտային ռազմավարությունների, քաղաքականությունների և նախատեսված ներդրումների շրջանակներում: Պայմանական միջոցառումներն ուղղված են առավել հավակնոտ նպատակի ապահովմանը, որն անհնար է իրականացնել առանց լրացուցիչ միջազգային միջոցների ներգրավման: Այսինքն, ներկայացված միջոցառումների  (ըստ այդմ՝ նաև ողջ փաստաթղթի) մեթոդաբանական առանցքը առկա հանձնառությունների և հնարավոր լրացուցիչ հանձնառությունների ցուցադրումն է, որոնք պետք է ապահովեն համապատասխանաբար ոչ պայմանական և պայմանական թիրախներին հասնելը:  Այս մոտեցումը լայնորեն ընդունված է միջազգային պրակտիկայում և հնարավորություն է տալիս երկրին  ակնկալել լրացուցիչ արտաքին ռեսուրսներ:

	5. Հավելված 2-ի միջոցառումներից առաջարկում ենք հանել 2025թ. նախատեսող (ներառող) բոլոր ժամկետները (օրինակ՝ Հարմարվողականության գործողություններ (ներառյալ՝ վնասների և կորուստների կառավարումը) աղյուսակի «4. 2026–2030 թվականների համար ՀԱԾ ներդրումային ծրագրի մշակում և հաստատում», ժամկետ՝ 2025-2026, «12. Կենսաբազմազանության ռազմավարական փաստաթղթի և գործողությունների ծրագրի մշակումը և հաստատումը», ժամկետ՝ 2025-2026 և այլն):
	Ընդունվել է:
Համապատասխան ժամկետները վերանայվել են այն միջոցառումների մասով, որոնց առնչությամբ 2025 թվականը այլևս իրատեսական չէ:

	6. Հիմք ընդունելով Վարչապետի 27.03.2023թ. N02/08.86/10249-2023 հանձնարարականը՝ առաջարկում ենք Նախագիծը լրամշակելիս, անհրաժեշտության դեպքում, հաշվի առնել կարգավորվող ոլորտում մինչ այժմ ընդունված ռազմավարական փաստաթղթերում տեղ գտած դրույթները, դրանց փաստացի և գործնական արդիականությունը:
	Ընդունվել է:
Հավելված 1-ի Աղյուսակ 2-ի 3-րդ մասի ա) և բ) ենթակետերով ներկայացված են կարգավորվող ոլորտում ինչպես համապատասխան միջազգային փաստաթղթերին, այնպես էլ ազգային ռազմավարություններին և քաղաքականություններին առնչությունը: Ընդ որում, հաջորդաբար, ըստ առանձին ոլորտների ներկայացված է կապը այդ ռազմավարական փաստաթղթերով արտահայտված քաղաքականության թիրախների և արդյունքների հետ: նույն մոտեցմամբ կառուցված է 8-րդ մասը՝ կլիմայի փոփոխության հարմարվողականությանն առնչվող փաստաթղթերի և կարգավորումների մասով:

	7. Անհրաժեշտ է ապահովել նաև ՀՀ վարչապետի 17.06.2024թ. N01152 հանձնարարականի կատարումը:
	Ապահովված է:

	[bookmark: _Hlk212455941]3. Տարածքային զարգացման և շրջակա միջավայրի հարցերի վարչություն

	Նախագծի 2-րդ հավելվածի «Մեղմման միջոցառումներ» ցանկի (Ցանկ)՝
• 5-րդ կետով նախատեսված է մինչև 2030 թվականը մոնիթորինգի և վերահսկման միջոցով ապահովել լիցենզավորված, ցանցին միացված արևային ֆոտովոլտային կայանների կառուցումը՝ հասնելով 1,200 ՄՎտ հզորության, մինչդեռ ՀՀ կառավարության 2021 թվականի հունվարի 14-ի N 48-Լ որոշմամբ հաստատված «Հայաստանի Հանրապետության էներգետիկայի բնագավառի զարգացման ռազմավարական ծրագրի» (այսուհետ՝ Ռազմավարական ծրագիր) 1.6, 1.8, 1.10, 1.10.1, 1.11 կետերով նախատեսված է մինչև 2030 թվականը արևային կայանների ընդհանուր դրվածքային  հզորությունը հասցնել մինչև 1000 ԿՎտ, ուստի պարզաբանման կարիք ունի թե արդյո՞ք ներկայացված ցուցանիշների և Ռազմավարական ծրագրի մեջ առկա տվյալների շեղումը խնդրահարույց չէ էներգետիկական համակարգի անվտանգության և կայունության տեսանկյունից:
	Ընդունվել է:
ՏԿԵՆ-ում և ՀԾԿՀ-ի հետ քննարկումներից պարզ է դարձել, որ 2025 թվականին արդեն իսկ հատել ենք 1000 ՄՎտ դրվածքային հզորության շեմը։ Միաժամանակ, ըստ ՀԾԿՀ կողմից տրված լիցենզիաների ընդհանուր հզորությունը գերազանցում է 1350 ՄՎտ-ը։ Հաշվի առնելով ներկա մակարդակը և իրավասու կառույցների հետ քննարկումները՝ փաստաթղթում ամրագրվել է իրատեսական այս թիրախը։



	• 17-րդ կետում ներկայացված միջոցառումը խմբագրման և հստակեցման կարիք ունի, մասնավորապես՝ «9 մարզերում մշակվել է պինդ թափոնների ինտեգրված կառավարման համակարգ» եզրույթը, քանի որ պարզ չէ, թե ո՞ւմ կողմից և ի՞նչ ընթացակարգով սահմանված «պինդ թափոնների» մասին է խոսքը, ինչպես նաև ո՞ր 9 մարզերի մասին է խոսքը (հաշվի առնելով նաև վերոնշյալ աղյուսակի 18-րդ կետով ներկայացված միջոցառումը)։
	Ընդունվել է:
«պինդ թափոնների» արտահայտությունը փոխարինվել է «կոշտ կենցաղային թափոնների» բառերով: Մարզերի թիվը փոխվել է 8-ի: Միջոցառումը ներառում է բոլոր մարզերը, բացի Կոտայքի և Գեղարքունիքի մարզերից։

	• Հարկ է նկատի ունենալ, որ Ցանկի մի շարք միջոցառումների պատասխանատու մարմին է համարվում Երևանի քաղաքապետարանը, ուստի գտնում ենք, որ Նախագիծը անհրաժեշտ է համաձայնեցնել նաև Երևանի քաղաքապետարանի հետ:
	Ընդունվել է:
Նախագիծը ներկայացվել է նաև Երևանի քաղաքապետարան և վերջինիս կողմից ներկայացված առաջարկությունները ստացվել և արտահայտվել են առկա տարբերակում:

	• Հստակեցման կարիք ունեն Ցանկի «Արդյունքի ցուցանիշ/թիրախ» բաժնում ներկայացված ցուցանիշները, քանի որ հասկանալի չէ, թե արդյոք դրանք արդեն իսկ առկա թե՞ ակնկալվող ցուցանիշներն են:
	Ընդունվել է:
«Արդյունքի ցուցանիշ/ թիրախ» սյունն արտահայտում է այն արդյունքները, որոնք ակնկալվում է համապատասխան միջոցառման իրականացման արդյունքում: 

	Նախագծի Հավելվածի «Հարմարվողականության գործողություններ (ներառյալ վնասների և կորուստների կառավարումը)» ցանկի՝
13-րդ կետով նախատեսված «Աջակցել առաջնահերթ գետավազաններում ջրհեղեղներից պաշտպանության ենթակառուցվածքների ընդլայնմանը՝ կիրառելով ինչպես ինժեներական, այնպես էլ բնության վրա հիմնված լուծումներ» միջոցառման մեջ լրացուցիչ հստակեցման կարիք ունեն առաջնահերթ գետավազանները:
	Ընդունվել է:
ՇՄՆ-ի և Ջրային կոմիտեի հետ  քննարկումների արդյունքում պարզ է դարձել, որ առաջնային գետավազանները պետք է սահմանվեն միջոցառման իրականացման նախնական փուլում, այդ իսկ պատ ճառով որպես թիրախ առաջարկվել է առաջնահերթ գետավազաններում ջրհեղեղների ռիսկերի տեխնիկական գնահատումները (հաշվի առնելով ԿՓ ազդեցությունները):

	14-րդ կետով նախատեսված «Ձկնաբուծական բոլոր տնտեսություններում ջրի վերօգտագործման համակարգեր ներդրում» միջոցառումը լրացուցիչ քննարկման կարիք ունի՝ հաշվի առնելով, որ «ՀՀ ջրային օրենսգրքում փոփոխություններ և լրացումներ կատարելու մասին» 2025թ-ի նոյեմբերի 13-ի N 380-Ն օրենքով ՀՀ ջրային օրենսգրքում կատարված փոփոխությունների արդյունքում ձկնաբուծարաններում փակ շրջանառու համակարգ ներդնելու պարտադիր պահանջը հանվել է և փոխարենը ամրագրվել խթանման դրույթ:
	Ընդունվել է։ 
Միջոցառումը համապատասխանեցվել է օրենսդրական փոփոխությանը: 

	15-րդ կետով նախատեսված «5 նոր ջրամբարի կառուցում» միջոցառման մեջ անհրաժեշտ է հստակեցնել 5 ջրամբարների անվանումները: Նույն դիտարկումը վերաբերվում է 16-րդ կետով նախատեսված «Շուրջ 12 նոր ջրամբարի տեխնիկատնտեսական հիմնավորման նախագծում և կառուցում», ինչպես նաև 18-րդ կետով նախատեսված «Հայաստանի առաջնահերթ ջրաճահճային տարածքների վերականգնում» միջոցառումներին:
	Ընդունվել է:
5 նոր կառուցվող ջրամբարները, որոնք արդեն մտնում են շինարարության փուլ, թվարկված են: 

	17-րդ կետով նախատեսված «Հյուսիսային ջրավազանային կառավարման պլանի նախագծի վերանայում» միջոցառման մասով հարկ է նշել, որ ներկայում Հյուսիսային ջրավազանային կառավարման հաստատված պլան առկա չէ, ուստի պարզ չէ, թե ինչպես է այն վերանայվելու:
Միաժամանակ, հարկ է նկատի ունենալ, որ ՀՀ կառավարության 18.11.2021թ-ի N 1902-Լ որոշմամբ հաստատված միջոցառումների ծրագրի՝ ՇՄ նախարարության բաժնի 1.2-րդ կետի համաձայն՝ ՀՀ կառավարությունը պլանավորել է «Հյուսիսային ջրավազանային կառավարման պլանի մշակում և Կառավարության որոշման ընդունում» միջոցառումը մինչև 2026թ., ուստի վերոնշյալ կետի ժամկետը վերանայման կարիք ունի:
	Ընդունվել է:
Միջոցառումը փոփոխվել և լրամշակվել է:

	23-րդ կետով նախատեսված «Շիրակի, Տավուշի և Սյունիքի մարզերում լոգիստիկ հանգույցների հնարավորության ուսումնասիրությունների մշակում և իրականացում» միջոցառման մեջ լրացուցիչ հստակեցման կարիք ունի լոգիստիկ հանգույցի բնույթը:
	Ընդունվել է:
ՏԿԵՆ և ԷՆ կողմից ներկայումս իրականացվում են երկու ծրագիր՝ ԱԶԲ և ՎԶԵԲ ֆինանսավորմամբ։ Այս ծրագրերը նպատակ ունեն տեխնիկատնտեսական վերլուծության և ներդրումների միջոցով աջակցել մարզերում լոգիստիկ հանգույցների ստեղծմանը։ Օրինակ, Շիրակի և Տավուշի մարզերում ՍԻՎԻՏՏԱ կազմակերպությունը ԱԶԲ ծրագրի շրջանակում ուսումնասիրում է ագրոլոգիստիկ (գյուղմթերքի հավաքագրման և իրացման ենթակառուցվածք) հանգույց ստեղծելու հնարավորությունները։

	29-րդ կետով նախատեսված «Քաղաքային հարմարվողականության մեջ 100 մլն ԱՄՆ դոլարի ներդրում (էներգախնայող բնակարանային ֆոնդ, ցածրածխածնային տրանսպորտ, ջրահեռացման համակարգեր)» միջոցառման մեջ լրացուցիչ հստակեցման կարիք ունի, թե կոնկրետ ինչ աշխատանքներ են իրականացվելու՝ հաշվի առնելով, որ հստակ թիրախային ցուցանիշներ առկա չեն:
	Ընդունվել է:
Միջոցառումը փոփոխվել և հստակեցվել է՝ մատնանշելով մեխանիզմները և ուղղությունները:

	30-րդ կետով նախատեսված «Դիմակայուն և ներառական ճանապարհային հատվածի բարելավման ծրագրով նախատեսված հիմնական միջոցառումների և հարակից գործողությունների իրականացում» միջոցառման մեջ լրացուցիչ հստակեցման կարիք ունեն այն ճանապարհահատվածները, որտեղ իրականացվելու է բարելավման ծրագիրը:
	Ընդունվել է:
Տվյալ միջոցառման հիմք է հանդիսանում «Հայաստանի Հանրապետության եվ Ասիական զարգացման բանկի միջեվ դիմակայուն և ներառական ճանապարհային հատվածի բարելավման ծրագրի համար ԱԶԲ միջոցներից վարկի տրամադրման մասին» համաձայնագիրը վավերացնելու մասին» ՀՀ օրենքի նախագիծը (30.04.2025 թ. N 509-Ա): Սույն միջոցառումը ներառում է` (1) 27.1 կիլոմետր  նոր ճանապարհի կառուցում, ներառյալ կամուրջներ և թունելներ,
(2) կլիմակայուն շինարարական մեթոդների, «կանաչ ճանապարհ» սկզբունքների և շահագործման ու սպասարկման լավագույն պրակտիկաների ներդրում,
(3) ավտոկայանատեղերի և հանգստի գոտու հայեցակարգի մշակում ներառյալ կայուն լիցքավորման կայաններւ և ավտոբուսի կանգառների ստեղծում։

	4. Տեսչական մարմինների աշխատանքների համակարգման գրասենյակ

	Նախագծի վերաբերյալ սկզբունքային դիտարկումներ առկա չեն, միաժամանակ, խնդրում եմ նկատի ունենալ, որ Նախագծի ընդունումը պայմանավորվել է նաև «Կլիմայի մասին» օրենքի 9-րդ հոդվածով նախատեսված դրույթներով, մինչդեռ «Կլիմայի մասին» օրենքը դեռևս ընդունված չէ:
	Ընդունվել է։

	Միաժամանակ, անհրաժեշտ է վերանայել Նախագծի հավելվածի «Մեղմման միջոցառումներ» վերտառությամբ միջոցառման 15-րդ կետում որպես վավերացման աղբյուր նշված «Ստուգումների և վերահսկողական արձանագրություններ» ձևակերպումը՝ նկատի ունենալով այն, որ տեսչական վերահսկողության ընթացքում կազմվում են վարչական իրավախախտման վերաբերյալ արձանագրություններ և ստուգման ակտեր: Նույնը վերաբերելի է նաև հավելվածի «Հարմարվողականության գործողություններ (ներառյալ՝ վնասների և կորուստների կառավարումը)» վերտառությամբ միջոցառման 14-րդ կետում նշված «ԲԸՏՄ ստուգումների արձանագրություններ» ձևակերպմանը:
	Ընդունվել է։



	5. Երևանի քաղաքապետարան

	Թիրախ և հենանշավորում
Սահմանված է 2035 թվականի համար ողջ տնտեսության մասշտաբով թիրախ՝ որպես հենանիշ դիտարկելով 1990 թվականը։ Չկան միջանկյալ ուղենիշներ և «ածխածնային կամ կլիմայական բյուջե»-ներ, ինչը կարևոր է միջանկյալ չափելիություն, կանխատեսելիություն ու վերահսկելիություն ապահովելու տեսակետից։ Առաջարկվում է սահմանել գոնե մեկ միջանկյալ՝ 2030 թվականի թիրախ ըստ պայմանական և ոչ պայմանական դասակարգման։
	Չի ընդունվել։

Միջազգային փորձի ուսումնասիրությունը ցույց է տալիս նման պրակտիկայի բացակայությունը, ԱՍՀ-ն սահմանում է մեկ միասնական թիրախ 2035 թվականի համար:
Բացի այդ, հարկ ենք համարում նշել, որ նմանատիպ թիրախներ դրվում են ԱՍՀ ֆինանսավորման ռազմավարության շրջանակում: 
Հավելայլ ՇՄՆ-ին տրամադրվել է արտանետումների կրճատման մոդել, որտեղ հնարավոր է վերահսկել տարեկան արտանետումները և համապատասխան կրճատումները: 

	Միջոցառումների և ֆինանսական պլան
Ծրագիրը/իրականացման պլանը ձևավորված է միջոցառումների և ըստ այդմ ֆինանսական գնահատման կումուլյատիվ պլանավորմամբ։ Նման պլանավորմամբ, որում իրականացման հորիզոնը, որպես կանոն, սահմանված է 10 տարի և, ըստ այդմ, ֆինանսական գնահատումը տրվում է կումուլյատիվ թվի տեքսով, բարձր է գործառնական իմաստով այդ միջոցառումների հետագա իրագործումն ու գործընկերների հետ ֆինանսավորման ու աջակցության շուրջ բանակցությունները։
Սա կարևոր է հանրային մակարդակում գործողությունների և ֆինանսների պլանավորման գործող ինստիտուցիոնալ համակարգերի հետ փոխինտեգրման ու ներդաշնակեցման, գործողությունների տարեկան և միջնաժամկետ առաջնահերթությունների ձևավորման, գործընկերների հետ ֆինանսական աջակցության մասով երկխոսության համար կանխատեսելիության և որոշակիության ապահովման տեսակետից։
Հետևաբար՝ նախընտրելի է միջոցառումների ավելի ապաագրեգացված պլանավորում և ըստ դրա ֆինանսական գնահատում, օրինակ, գոնե եռամյա շրջափուլերով։

Նման մանրամասն ֆինանսական բաժանումները կներկայացվեն ԱՍՀ ֆինանսավորման ռազմավարության շրջանակում, որը հանդես կգա որպես նախագծի շարունակություն և կներառի կոնկրետ ֆինանսավորման կառուցվածքներ ու աղբյուրների բաշխումներ։
Սույն միջոցառումը արդեն իսկ ներառված է Հավելաված 2 Հարմարվողականության բաժնում:

	Ֆինանսավորման պորտֆել
Ծրագրի իրականացման պլանում վերջին սյունակով տրվում են ֆինանսավորման աղբյուրները ընդհանուր, գրեթե հիպոթետիկ կամ համատարած կիրառելի աղբյուրների նշումով, ընդ որում՝ ողջ փաստաթղթում նկատելի է ոչ ստանդարտացված մոտեցում։
Ֆինանսավորման ընդհանրական աղբյուրների նշումը անորոշ է դարձնում գործնական իրականացման փուլում ֆինանսավորման բանակցությունների համար, հատկապես՝ համայնքային մակարդակում, քանի որ ազգային մակարդակում պետական մարմինները համեմատաբար մեծ առավելություններ ունեն դյուրին կերպով ֆինանս ներգրավելու։
Նախընտրելի է արդեն իսկ ըստ միջոցառումների՝ ֆինանսավորման հնարավոր կոնկրետ աղբյուրների և գործընկերների մասով ավել մեծ հստակություն ապահովել, այդ թվում՝ ընդհանուր ֆինանսավորման փաթեթում տարբեր աղբյուրների կշռի իդենտիֆիկացմամբ։
Ծրագիրը և հետագայում դրա իրագործումն էապես ավելի շահեկան կարգավիճակում կլինեն, եթե հնարավոր լինի որոշակի վերլուծական աշխատանքի արդյունքում ըստ միջոցառումների բազմազան և նորարարական ֆինանսավորման գործիքներ կամ հնարավորություններ նախանշել, օրինակ՝ պարտատոմսեր, կլիմայական ֆոնդեր, մասնավոր հատված և այլն՝ պետության վրա ֆիսկալ բեռի հավասարակշռման տեսակետից։
	Ընդունվել է մասնակի։
Հավելված N2-ի ոչ պայմանական միջոցառումներում ավելացվել են կապերը այլ ռազմավարական փաստաթղթերի հետ: 
Նման մանրամասն ֆինանսական բաժանումները կներկայացվեն ԱՍՀ ֆինանսավորման ռազմավարության շրջանակում, որը հանդես կգա որպես նախագծի շարունակություն և կներառի կոնկրետ ֆինանսավորման կառուցվածքներ ու աղբյուրների բաշխումներ։

	Քաղաքային ճանապարհներ
Ծրագրում նկատելի են մի շարք պայմանական, ոչ պայմանական կատեգորիաներում, ինչպես նաև՝ հարմարվողականության շրջանակներում քաղաքային ենթակառուցվածքների և ընդհանուր առմամբ ճանապարհային հատվածի հետ կապված միջոցառումներ, այդուհանդերձ, անորոշ է մնում՝ որքանով են դրանք արտացոլում նաև քաղաքային ճանապարհային /կամրջային/ ենթակառուցվածքները։
Մեր կարծիքով՝ նշված ոլորտում հատկապես քաղաքային միջավայրում կլիմայակայուն պլանավորման, նախագծման ու ակտիվների կայուն կառավարման արդիական ու նորարար համակարգերի ու մեխանիզմների ներդրումն էական և շղթայական նշանակություն ունի կլիմայական հանձնառությունների հետ։
Նշված հիմքով՝ առաջարկվում է կամ առկա միջոցառումներում բովանդակային կերպով արտացոլել նաև Երևանի քաղաքային ճանապարհային ենթակառուցվածքների արդիականացման և ակտիվների կառավարման հետ կապված հարցերը, կամ քննարկել առանձին միջոցառում նախատեսելու նպատակահարմարության հարցը՝ ելնելով ծրագրի ընդհանուր մոտեցումներից։
Հարցերի շրջանակը կարող է ներառել Երևանում ճանապարհային ակտիվների կայուն կառավարման համակարգի մշակումը և ներդրումը, ներառյալ՝ պահպանման ու սպասարկման արդյունավետ մոդելների մշակումն ու գործարկումը, մայրուղային և շրջանցիկ ճանապարհների վերակառուցումը և արդիականացումը՝ քաղաքային երթևեկի թեթևացման և արտանետումների կրճատման նպատակով, «կանաչ» ճանապարհաշինության սկզբունքների մշակումը և ինտեգրումը քաղաքային ճանապարհային ենթակառուցվածքների պլանավորման ու նախագծման գործընթացներում, և այլն։
	Ընդունվել է։

	Տեղական ինքնակառավարման մարմինների մասնագիտական կարողությունների զարգացում
Փաստաթղթի համատեքստում նպատակահարմար ենք համարում ընդգծել տեղական ինքնակառավարման մարմինների կարողությունների զարգացման անհրաժեշտությունը։ Առանձնահատուկ կարևորություն ունի համայնքային մասնագիտական անձնակազմի հզորացումը՝ ռազմավարական ծրագրերի պլանավորման, բյուջետավորման, հաշվետվողականության, մոնիտորինգի և գնահատման ուղղությամբ։
Օրինակ, Երևանի զարգացման 2023-2028թթ. ծրագրին և դրանից հետո տարեկան զարգացման ծրագրերին համահունչ ձևավորված պորֆելում առկա մասշտաբային ենթակառուցվածքային ծրագրերն ակներևաբար ոնեն կլիմայական պոտենցիալ, այնինչ դրանցում կլիմայական նշագրման մեխանիզմները բացակայում են և կարողություններ առկա չեն նման գործառույթներ իրականացնելու համար։
Միաժամանակ՝ արժե նշել, որ Երևանի քաղաքապետարանն նոր անցում է կատարել ծրագրային բյուջետավորման, և արժեքավոր կլիներ կլիմայական բաղադրիչի ինտեգրումը ծրագրային բյուջետավորման մեթոդաբանական հիմքերում և պլանավորման ու հաշվետվողականության գործիքակազմերում։
Նշված ուղղություններով Երևանի քաղաքապետարանի ինստիտուցիոնալ կարողությունների զարգացումը հավելյալ հիմքեր կձևավորեն ծրագրերի համար ֆոնդահայթայթման, ֆինանսավորման հնարավորությունների դիֆերսիֆիկացիայի և պետական ֆինանսներից կախվածության նվազեցման համար։
	Ընդունվել է։

	ՏԻՄ-երի դերի ամրապնդում նորարարության և հարմարվողականության էկոհամակարգում՝ ներքևից վերև սկզբունքով
Կարևորելով նորարարության և հարմարվողականության լուծումների զարգացումը՝ Երևանի քաղաքապետարանը ամենամյա կտրվածքով կազմակերպում է միջոցառումներ, որոնք միտված են նորարարական գաղափարների հավաքագրմանը, լայնամասշտաբ իրազեկման իրականացմանը, երիտասարդների ներգրավմանը քաղաքային կառավարման և խնդիրների լուծման գործընթացներում։ Այդպիսիք են, օրինակ, «Էներգիայի շաբաթ» նախաձեռնությունը, «Մոդել Երևան» քաղաքային կառավարման ակադեմիայի պիլոտային ծրագիրը, «Բաց կառավարման շաբաթ» միջոցառումը։
Այս համատեքստում առաջարկվում է ամրագրել Երևանի քաղաքապետարանի կողմից իրականացվող նախաձեռնություններում կլիմայական բաղադրիչի ներգրավման միջոցառումը, որի մասով առաջարկությունը տրվել է իրականացման ծրագրում։
Ներկա դրությամբ նշված նախաձեռնություններն իրականացվում են համայնքի միջոցների հաշվին, հետևաբար՝ իրենց մասշտաբով ու հնարավոր ազդեցությամբ ավելի սեղմ են։ Միջոցառման ներառումը ծրագրում հնարավորություն կտա ոչ միայն ներգրավել հավելյալ ռեսուրսներ ու գործընկերներ, այլև՝ այս պրոդուկտների միջոցով հաջողված փորձը տարածել ինչպես Հայաստանի այլ համայնքներում, այնպես էլ օտարերկրյա այլ քաղաքներում։
	Ընդունվել է։

	Հաղորդակցություն և իրազեկում
Ծրագիրը ներկա դրությամբ չի նախատեսում հաղորդակցության և իրազեկման բաղադրիչ, ինչը մեր համոզմամբ էական է հանրային ընկալումների, ներդրումային վստահության ու տեսանելիության, ինչպես նաև՝ իրագործելիության նկատմամբ սեփականության ու պատասխանատվության ամրապնդման համար։
Առաջարկվում է նախատեսել «Հաղորդակցություն և իրազեկում» ավելացնել իրագործման պլանում, որի շրջանակներում կսահմանվեն նպատակները (իրազեկվածություն, վարքաբանական փոփոխություն, տարբեր նախաձեռնությունների իրազեկում և տարածում), թիրախային լսարանը (ընտանիքներ, գործարարներ, երիտասարդներ, մեդիա, դոնորներ և այլն), խողովակները և պրոդուկտները (արշավներ, բաց տվյալների վահանակներ, բրիֆիգներ, մեդիա ռեսուրսներ և այլն) և այլ տարրեր։
Հաշվի առնելով նաև սոցիալական մեդիայի աճող դերը հատկապես երիտասարդների շրջանում հետաքրքրության բարձրացման առումով, կարելի է նաև նախատեսել հատուկ (dedicated) վեբ ռեսուրս/էջ/հարթակ ծրագրի մասով դինամիկ զարգացումները հանրության լայն շրջաններին հասցնելու, ինչպես նաև՝ տարբեր մեյնսթիմային միջոցներով թեմատիկ / ոլորտային հարցերի շուրջ կոնտենտի ձևավորման համար։
	Չի ընդունվել։
Ծրագրով արդեն նախատեսված են նմանատիպ միջոցառումներ՝
· Հավելված 2-ի հարմարվողականության բաժնի միջոցառումներն ու թիրախները՝
· Պաշտոնյաների, ոլորտային փորձագետների և տեղական մարմինների կարողությունների զարգացում՝ կլիմայի փոփոխության հարմարվողականության պլանավորման, կլիմայական ռիսկերի գնահատման և ոլորտային քաղաքականությունների մեջ ինտեգրման ուղղությամբ։
· Թվային Էկոպորտալի ստեղծված է (արտանետման թույլտվություններ ստացած կամ վարչական վիճակագրական հաշվետվություններ ներկայացրած կազմակերպությունների քարտեզագրում՝ նշելով աղտոտման աղբյուրները և մթնոլորտ արտանետումները):
Նախարարությունները, գործակալությունները և մասնավոր հատվածի ընկերությունները վերապատրաստված են ՉՀՀ ընթացակարգերի կիրառման հարցում։
· Տրամադրել ուղղակի ֆինանսական խթաններ համայնքների կողմից իրականացվող հողերի վերականգնման, ագրոանտառաբուծության և անտառապատման համար (գենդերային տարանջատված մոնիթորինգի կիրառմամբ)։
· ԲԸՏՄ տեսուչները վերապատրաստված են կենսանվտանգության և գոմաղբի կառավարման տեսչական արձանագրությունների հարցում:
· Կլիմայական խելացի գյուղատնտեսական ձեռնարկներ և թվային ուսուցման մոդուլներ հայերենով մշակված են։
· Առողջապահության առաջնային օղակի մասնագետների համար մշակված են գործառնական ձեռնարկներ:
Ուղեցույցները ներառված են բժշկական ուսումնական ծրագրերում և շարունակական վերապատրաստման գործընթացներում
· Բարձր ռիսկային տնտեսական ոլորտների 
· համար մշակված և ներդրված են առողջապահական ստանդարտներ:
· Մինչև 2035 թ․ իրականացվել է 50 ազգային և տարածաշրջանային իրազեկման արշավ:
Առնվազն 30% արշավները ուղղված են խոցելի խմբերին և այլն։

